
ETXEKO ANIMALIAK BILTZEKO ETA ZAINTZEKO ZERBITZUAREN 

KONTRATUA 

 

 -BALDINTZA TEKNIKOEN AGIRIA – 

 

ESPEDIENTE KODEA: 2024KO150001 

 

1. KONTRATUAREN XEDEA ETA KOKAPENA 

 

Kontratuaren xedea da Oiartzungo udalerrian abandonatuta eta galduta dauden etxeko 

animaliak biltzeko eta zaintzeko zerbitzua ematea, Eusko Legebiltzarrak onartutako ekainaren 

30eko etxeko animaliak babesteari buruzko 9/2022 Legearen baitan. 

 

Izan ere, Lege horren 14.1 artikuluaren arabera, Udalei dagokie abandonatutako eta galdutako 

animaliak biltzea, baita zaintzea ere, titularrek berreskuratu arte edo hirugarrenei laga arte, 

animalien babes- eta ongizate-maila egokiak lortzeko helburuarekin, izaki bizidun diren aldetik, 

sentiberatasun fisiko eta psikikoa eta behar etologikoak dituztenak. 

 

2. LIZITAZIOAREN OINARRIZKO AURREKONTUA 

 
Lizitaziorako aurreikusitako aurrekontua urteko 73.600 eurokoa da, gehi % 21eko BEZari 

dagozkion 15.456 euro, guztira urteko 89.056 eurokoa (BEZa barne). 

Egin beharreko lan bakoitzarentzat ezarritako unitateko gehieneko prezioa honakoa da: 

Zerbitzua 
Unitateko prezioa  

(BEZik gabe) 

Unitateko prezioa 

 (BEZa barne) 

Egonaldia/eguneko 

Txakurrak 12,00 € 14,52 € 

Katuak 7,00 € 8,47 € 

Uroiak 5,00 € 6,05 € 

Barne eta kanpo desparasitazioa  60,00 € 72,60 € 

Esterilizazioa 

Txakur arrak 190,00 € 229,90 € 

Txakur emeak 250,00 € 302,50 € 

Katu arrak 130,00 € 157,30 € 

Katu emeak 185,00 € 223,85 € 

Katuen leuzemia eta inmunoeskasiaren testa 35,00 € 42,35 € 

Albaitariaren txostena 103,00 € 124,63 € 

Irteera 35,00 € 42,35 € 

Harrera protokoloa 90,00 € 108,90 € 

Txertoa jartzea 50,00 € 60,50 € 

Txipa jartzea 40,00 € 48,40 € 

 

Unitateko prezio horiek kalkulatzeko kontuan hartu da 2024. urtetik 2027. urtera egon daitekeen 

KPIren igoera, eta igoera hori barne biltzen duten kopuruak ezarri dira. 

Unitateko prezio horiez gain, tratamenduetarako eta bestelako eginbeharretarako (analitikak, 

radiografiak, hemogramak eta abar) urteko 5.000,00 € aurreikusten dira. 

 

3. EGIN BEHARREKO LANAK 

 

Hain juxtu, zerbitzua ematean, kontratistak Eusko Legebiltzarrak onartutako ekainaren 30eko 

etxeko animaliak babesteari buruzko 9/2022 Legean zehaztutako lanak egin behar ditu, eta 

horretarako, Legean bertan zehazten dena kontuan hartuz, behar diren baliabide teknikoak, 

materialak eta giza baliabideak jarriko ditu. 

 

Besteen artean, honako lanak egin beharko ditu, kasuan kasu: 

 

• Etxeko animaliak jaso 

• Etxeko animaliei egonaldia eman, zaindu eta elikatu 

• Barne eta kanpo desparasitazioa 

• Arren eta emeen esterilizazioa 

• Beharrezkoak diren tratamenduak egin eta eman 

• Albaitariaren azterketa eta txostena 

• Irteerak abandonatuta eta galduta dauden etxeko animalien bila 

• Harrera protokoloa aktibatu 

• Txertoa eta txipa jarri 

• Kudeaketa administratiboa eta jendaurreko harrera 

 

4. KONTRATISTAREN BETEBEHARRAK 

 

Kontratistak Baldintza Ekonomiko-Administratibo Zehatzen Agirian eta baldintza agiri 

honetan adierazitakoez gain, Eusko Legebiltzarrak onartutako ekainaren 30eko etxeko 

animaliak babesteari buruzko 9/2022 Legean jasotzen diren betebeharrak izango ditu. 

 

5. KONTRATISTAREN KONTURAKO GASTUAK 

 
Kontratistak kontratua gauzatzeko beharrezko gastu guztiak hartu beharko ditu bere gain. 

 

Prezioaren barne daude gastu horiek guztiak, baita zergak, arlo fiskaleko edozein tasa eta 

ordainketa, eta garraioaren gastuak ere. 

 

6. KONTRATUAREN IRAUPENA 

 

Kontratuaren iraupena urte batekoa da, eta urtebeteko bi luzapen aurreikusten dira. 

 

7. BERME EPEA 

 

URTEBETEKO berme epea egongo da, onarpen egintza formala eta positiboaren egunetik 

hasita zenbatu beharrekoa, SPKLn eta HAKLEOean adierazitako ondorioetarako ezartzen 

dena. 

Prestazioen onarpena egiterakoan antzematen bada prestazio horiek ez direla ezarritako 

baldintzetan gauzatu eta bete, edo akatsak daudela, kontratatutako prestazioak egiteko edo 

antzemandako akatsak zuzentzeko eskatuko zaio kontratistari. Lanak ez baldin badatoz bat 

kontratatutako prestazioarekin kontratistari egotz dakizkiokeen hutsegite eta akatsengatik, 

Udalak uko egin ahal izango dio prestazioari, ordaintzeko betebeharretik salbuetsita geratuta, 

edo eskubidea edukiko du, bere kasuan, ordaindutako prezioa berreskuratzeko. 

 

Berme epean egiaztatzen bada egindako lanetan hutsegiteak edo akatsak daudela, kontratazio 

organoak kontratistari horiek zuzentzeko eskatzeko eskubidea izango du.  

 

Berme epea amaitzen bada Udalak adierazitako eragozpenik edo salaketarik formalizatu gabe, 

kontratista aske geratuko da egindako prestazioak direla-eta izan zezakeen erantzukizunetik eta 

behin betiko bermea itzuliko zaio. 

 

8. EXEKUZIOAREN KONTROLA 

 

Hilabete bakoitzaren hasieran, esleipendunak aurreko hilabetean egindako lanen edo emandako 

zerbitzuen inguruko memoria aurkeztuko du. Bertan zehaztu eta azaldu beharko du hilabete 

horretan egindako lanak zeintzuk izan diren. Halaber, bildutako eta zaindutako animalien 

inguruko ohar orokorrak jasoko ditu, animalien egoera orokorra azalduz, eta baita horietako 

bakoitzaren datu zehatzak ere, hala nola, argazkia, sarrera data, txip zenbakia, izena, espeziea, 

arraza, ile kolorea, jaiotze data, sexua, osasun egoera, jokaera, gorputz egoera, txertaketa data, 

barruko desparasitazio data eta kanpoko desparasitazio data. 

 

Horrez gain, kontratuaren baitan egin dituen lanak egiaztatzeko Udalak eskatutako agiriak eta 

dokumentuak ere aurkeztu beharko ditu. 

 

 

Oiartzunen, sinaduraren egunean. 

Elektronikoki sinatua 

